
. 1 PITA .
Kipihac taxlee wé Pita kivuu ge

1 A, Pita, Yesu Kilisi nu sinale a. A kivuu kipihac
tiga i loc vO xam wé Anutu nue ge vihati vac
vigwe levac Pontas di Galesia di Kapadosia di
Esia di Bitinia hixén. Ilage tibii vevac tii xam
moo sea mi xam loc d6 vac vigwe tigee. 2 Ilage
Mag Anutu xov0 pyap én néb ob vinoo xam. Om
vinoo xam én néb xam tu i nue. Di Myakiloho
Ngibua vong xam tu xomxo ngibua én néb xam
vO ninyam lehe v Yesu Kilisi kiyang di Yesu i
lipac xam v0 paha lec ya ici va hi.

Vizid niviha hix6n kiyang malehe wé Anutu
vOng ge i loc vo levac v6 xam vihati.

Viyin toto obéc tixuu vong vinén wé il vong ge
311 ob pimil Anutu wé il lig Apumtau Yesu Kilisi
Ma yuu Anutu ge 1&. En Anutu xo vigwe pisiv
én il luu vél, om vong il tu xomxo paha xoché
il yubac paha tii vac ge én wé Yesu Kilisi kidi
lec maviha vac yibén. Om il xov0 én il nébé il
obéc d6 madviha luta léc luta, di il bin buc wé
Anutu obéc vena ko il ge. 4 Om Anutu obéc vong
non niviha ti vo il béga nébé il obéc d6 madviha
hix0On i. NOn niviha tige pitalén obéc ma di obéc
vO nipaén 1ém di x0a obéc ma lém. Nge, Anutu
viac noén niviha tige pyap gé lag puuné mi dibin
xam. 5Xam vOng i vin Anutu om Anutu viac xam
niviha ya xékizéc wé i vong ge, di xam obéc la d6

mamviha hix6n i, om Anutu viac mop tige pyap
weé obéc lam yép seac timuén.

6 Xam xov0 én xam nébé xam obéc la do hix6n
Anutu, om xam mi dé hix6n xémyaa niviha.
Méléc gwébaga Anutu obéc nél ge od viyin toto
ob tulec xam di vOng myaviné vo xam. Léc ob
dia 1ém. 7 Anutu ob vong viyin toto tulec xam én
néb viyin tigee i tixuu vong vinén wé xam vong
ge én xam xov0 bé vong vinén wé xam vong ge
vO xékizéc lec, me? Xam xovd béga bé gol ge
xomxo mi yé niviha. Léc gol tiyi wé ob v0 nipaén
ge, om xomxo si gol vac ngwax én néb ob yé hé
gol ob do xékizéc vac ngwax me ob didee sea.
Di vOng vinén wé xam vong ge luu gol vél. Om
viyin wé tulec xam ge ob tixuu vOng vinén wé
xam vong ge tiyli xoché ngwax tixuu gol ge én
néb vong vinén wé xam vong ge 1 le xékizéc ta,
di buc timuén wé Yesu Kilisi obéc vena le seac ge
od ob pimil xam di yong xam di vong xam lém
i v levac. 8 Xam mamnon o yé Yesu ilage 1ém,
léc xam xémyaa vin lec i. Di gwébaga xam o wé
i lec mamnon 1ém, 1éc xam vong i vin i di xam
Xémyaa vO niviha yang én i, luu susu kibun ga
vihati vél, om tiyién ma wé il ob nél vac myad
pileva ge. 9 Di vong vinén wé xam vong ge vo
non niviha vo xam béga nébé Anutu vo xam vél
én xam ném nipaén.

10 Plopete vihati wé do6 ilatikwé, he nél kiyang
weé Anutu vong vO he ge yép seac. Kiyang tige
nél én nébé Anutu ob xo vigwe pisiv én il di
v0 il vél én il néd nipaén. Kiyang tige vd nén
lec v0 il, 1éc he plopete ilage lungén kiyang tige
kehe. Om he myag di kinég kiyang wé nébé

Anutu obéc vo il vél én il néd nipaén ge kehe.
11 Myakiloho Ngibua wé Yesu Kilisi vong ge doé
vac he plopete nild di nél vo he béga nébé, “Obéc
buc timuén ge xomxo ti obéc lam kilé viyin toto
pyap. Nang déc obéc la ko xéseac yuu 1é levac.”
Myakilohd Ngibua vong xov6én tibége vo he di
he ngd, 1éc he o xovd kehe 1ém, om he kinég
én nébé, “Xomxo tyo obéc val lec buc tina di ob
val tibéna?” 12 Léc Anutu nél kitong vo he béga
én nébé, “Xam plopete, a vong kiyang tige lec
xXomxo tyo vb Xxam én a néb xam loc nél kiyang
tige kitong vo xomxo vihati. Léc a o vdng yuac
tige vO xam én a néb i ngidu xacxam xOn lém.
Nge, yuac tige obéc ngidu he wé obéc yubac
timuén ge x6n.” Anutu nél bége vo he ilage, di
il xovd én il nébé kiyang wé he nél ge vo nén
lec v6 il, di gwébaga xomxo nél xolac niviha tige
kehe kitong vd6 xam mi xam ngdé. Anutu vong
Myakiloh6 Ngibua wé do lag puuné ge lam kibun
ga, om xomxo nél xolac vo xam ya xékizéc wé
Myakiloh6 Ngibua vong ge. Di angela éno xo0 én
néb ob xovo xolac kehe.

Anutu tyuc il én néb il tu xomxo ngibua i tiyi
xocbé ici va ge

13 Mégem xam viac piyop i yép niviha, di xam
viac xam niviha di vong xam piyop yuu nildm
i loc diluhu v6 vizid niviha wé Yesu Kilisi obéc
vOng vO xam vO buc timuén wé obéc vena seac
vO xam ge. 14 Xam do i tiyi xoché Anutu nue
wé vO ninya lehe vO kiyang wé i nél ge. Ilage
xam lungén Anutu, om xam timu v0 moOp nipaén
wé xam nildm kidu xam én néb xam vong ge.

Om le i 1éc vOng mop nipaén tibégee 1 tii vac
lém. 15 Anutu wé vinoo Xxam ge ici va Xomxo
ngibua. Om xam éno, xam tu xomxo ngibua di
timu vé6 mop niviha. 16 En xolac nél béga én
nébé, “A xomxo ngibua, om xam éno, xam tu
Xomzxo ngibua i tiyi xocbé aca va ge.”

17 Xam mi kitaa vo6 Anutu di nél béga bé, “Xe
Mag 6ng.” Di il Mag tige ob yaxén il lec il 1éd
lém. Nge, ob yaxén il toto lec il néd moép yuu
yuac weé il vong ge. Om xam xona ném di vyac
xov0 Anutu di timu vOo moép niviha wé i vOng ge
i tiyi buc vihati wé xam do kibun ga ge. 18 Xam
Xov0 pyap én xam nébé ilage xam dé vac mop
wé bume vong ge. Léc mOp tigee o vO niviha v0

xam lém. Om Anutu kisuu xam di vd xam vél én
mop nipaén tigee. Léc o kisuu xam ya susu kibun

ga xocbé silva me gol wé ob v0 nipaén ge lém.
19 Nge, kisuu xam ya hi wé Kilisi vong ge. Anutu
yé Yesu hi tiyl xocbé susu levac. Ilage xomxo si
bwoc sipsip nu tu daa vé Anutu. Bwoc sipsip tige
ninivi niviha di ningeac yuu nidodo ti o yép vac
hixon 1ém. Om Yesu tiyi xocbé bwoc sipsip, én
nipaén ti o yép vo i 1ém, om i tu daa vo Anutu.
20 Tlage Anutu gén o tung lag yuu kibun 1ém, di i
nél pyap én néb Yesu i tu daa xocbé bwoc sipsip
nu ti. Nang déc timuén Anutu vong i lam le seac
én néb i ngidu il x6n. 21 Yesu lam yib én il néd
nipaén om il véng i vin Anutu. Anutu tipi vo
Yesu kidi lec maviha vac yibén di vong 1€ levac
hixdn xéseac wé i vong ge vo i. Om xam vong i
vin pyap di bin nén niviha wé Anutu obéc vong
v6 xam timuén ge.

Anutu xolac vong il vo paha lec

22 Xam ngd Anutu kiyang non di vd ninyam

lehe vO, om mop tige vong xam nildom v6 paha
lec, di ving xam xémyaa vin lec lime vOng vinén
vihati. Di xam o kityoo he 1ém. Nge, xam
Xémyaa vin lec he nén. Xam mi véng bége, om
xam léc vong yuac xékizéc di vibng mop xéyaa
vin lec maén i loc diluhu v6 lime. 23 Xam tu
xomxo paha tiyi xoché xam yubac paha tii vac
nang ge. Léc tame o ko xam tii vac tiyi wé xam
ob wib ge 1ém. Nge, Anutu xolac vong xam vo
paha lec, om xam obéc d6 mamviha luta. Xolac
tiga maviha di obéc yép luta léc luta. 24 En xolac
nél béga én nébé,

“Xomzxo vihati yang tiyl xocbé pikunta, di 1é levac
hixdon susu niviha wé he vong ge vihati
tiyl xocbé maviya. Di pikunta obéc ngigo,
di maviya obéc yal la. 25 Léc kiyang weé
Apumtau vong ge obéc yép luta léc luta.”

Kiyang tige xolac niviha wé xomxo nél kitong
vO xam ge.

2

Apumtau tiyi xocbé ngidax wé maviha ge

1 0m xam sea moOp nipaén vihati yang, di sea
kiyang kityooén, di sea moOp nipaén wé xam
viyum vac kiyang niviha ge, di sea mop wé xam
nim nyag vé xomxo én susu wé he ko ge, di sea
mop wé xam nél kiyang nimi lec xomxo ge hixon.
211 xov0 én il nébé il nuge nipwo mi byag tiyi
buc vihati én néb ob lul. Om he mi lul di le lig
hixon xékizéc di vo levac. Om xam éno byag én

lul wé niviha ge i tiyi buc vihati. Lul ge Anutu
kiyang non. Om xam kitong Anutu kiyang i tiyi
buc vihati én i ngidu xam x0n di xam le xékizéc
mi do nimviha, di i loc tyip lec buc wé xam obéc
la d6 mamviha hixén Anutu ge. 3 En xam xovd
én xam nébé xéyaa vin lecén wé Apumtau vong
ge vO niviha v6 xam.

4 0Om xam lam v Yesu. Yesu ge tiyi xoché
ngidax maviha. Léc xomxo yé ngidax tige nipaén
én néb tiyién ma wé ob ngidu xumac x6n ge, om
néx i la. Léc Anutu vinoo pyap di yé én néb
niviha yang. > Di xam éno ge, xam tiyi xoché
ngidax wé maviha ge. Om xam tyuc lec én Anutu
i vilu vO xam di vong xam tu xumac ngibua wé
Myakiloh6 Ngibua ob do vac ge. Di xam ob vong
yuac wé ngibua ge di vong xam tu xoché daa vo
Anutu. Xam vong bége én Anutu i X0 yuac weé
Yesu Kilisi vong ge di yé daa wé xam vOng ge i
niviha. ¢ Xolac nél béga nébé,

“Xam ngo 1é. A vinoo ngidax niviha ti. Ngidax
tige niviha yang om tu ngidax levac wé ob
le vac xumac xékitu di hom xumac x6n mi
i le xékizéc. Om gwébaga a tung ngidax
tige do gé Saion. Om xomxo obéc vOng i
vin i ge od he ni ob yoc 1ém. Nge, a ob
vOng vong vinén wé he vong ge i vO non
lec.”

7 Xolac nél bége, om xam xovd pyap én xam
nébé Kilisi vong niviha v6 xam wé xam vOng i
vin i ge. Léc xomxo wé o vOng i vin l1ém ge, xolac
nél he kitong béga én nébé,

“Xomxo néx ngidax niviha tige la én néb nipaén,
léc gwébaga ngidax tyo tu levac mi le vac

xumac xékitu di hém xumac x6n mi i le
pilihi.”

8 Di xolac nél kiyang ngwe lec he wé o vong i
vin l1ém ge béga én nébé,

“Ngidax tige wé he obéc vinux vixa lec, om obéc
vong he v0 nipaén.”

Kiyang nél bége, én he v0 nimi v6 Anutu
kiyang, om kiyang tige wé he obéc vinux vixa
lec di vong he v0 nipaén ge. Ilage Anutu nél én
néb obéc vong bége vo he.

9Léc xam ge, Anutu vinoo xam pyap mi xam tu
xomxo0 wé Anutu néb ob viac xam ge, di xam tu
Xomx0 wé xam ob vOng yuac vo Anutu tiyi xocbé
Xomxo0 Weé si daa vO Anutu ge, di Xxam tu Xomxo
ngibua, di xam tu Xxomxo wé Anutu vong ge, di
Anutu vinoo xam én néb xam loc nél yuac niviha
weé i vong ge kitong. Anutu tyuc Xxam om xam
sea mapitoc di i didii xam v0 Xéseac niviha wé i
vong ge. 10 Jlage xam o do tiyi xocbé Anutu nue
ge 1ém, 1éc gwébaga xam tu Anutu nue. Ilage
Anutu o X0 vigwe pisiv én xam lém, 1éc gwébaga
Anutu xo vigwe pisiv én xam.

Anutu nue yuac il

11 Xam lige, xam d6 gé kibun ga tiyi xocbé tibii
vitevac wé he ob d6 buc myabo tya ge. Om a nél
v0 xam bé xam kol xam én mdp nipaén wé xam
nilom kidu xam én néb xam vong ge. En mop
nipaén tigee wé ob vong vevac vo kiyang niviha
wé yép vac xam nilém ge. 12 Xam tup vO mop
niviha vac tibii madiluhu mahigun, én he obéc
so én nébé xam vong mop nipaén ge od he obéc
yé mop niviha wé xam vong ge di xov0 bé he

nél kiyang soén. Om he ob pimil Anutu vo buc
timuén weé i obéc val vo he ge.

13 Xam tu Apumtau xe om xam xov0 i di timu
v6 mop vihati wé xomxo levac toto vong ge, di
loc vac he kwa ngibi. Di gavman levac ti wé tu
il badzub ge, xam ngo6 kiyang wé i vong ge di
timu v6. 14 Gavman nue yuac vihati yang ge,
xam loc vac he kwa ngibi, én gavman levac ti
weé tu il badzub ge vong he lam vo0 il én néb he i
vOng myaviwen v0 Xxomxo wé vong mop nipaén
ge di he hi i vixa pec én xomxo wé vong mop
niviha ge. 15 Anutu néb xam loc vac he gavman
kwa ngibi di vong mop niviha. En xomxo wé
piyop maén ge he ya néb ob nél kiyang nipaén
lec xam, 1éc mop niviha vihati wé xam vong ge
ob tung he mya x6n. 16 Xam loc dé i tiyi xoché
xomx0 wé Anutu piwelac he vél én kalabuhu ge.
Léc o piwelac xam én néb xam loc vong mop
nipaén 1ém. Nge, piwelac xam én néb xam loc
tu i nue yuac, om xam loc vOng yuac wé i vong
ge. 17 Xam vong xomxo vihati 1é i v levac di
Xémyaa i vin lec xomxo vOng vinén vihati yang,
di xam xona én Anutu, di véng gavman levac ti
weé tu il badzub ge 1é i v0 levac.

Il ob timu vo Kilisi vixa di kilé viyin

18 Xam wé xam tu xomxo levac nue yuac di
vOng yuac vidaaén vo he ge, xam xona ném di
loc vac he wé viac xam ge kwa ngibi di ngd he
kiyang. Om xam loc vac he wé viac xam niviha
di lum nél kiyang vo xam ge kwa ngibi, di loc
vac he wé viac xam nipaén ge kwa ngibi hixon.
19 Fn xam obéc véng xam yuac niviha, léc xomxo

ob vOng myaviné vo xam ge od xam xovo Anutu
di le xékizéc di kilé viyin wé he vdng vo xam
ge. En xam obéc vong bége ge od Anutu ob yé
xam niviha. 20 Léc xam obéc vong mop soén di
xomxo hi xam lec di xam le xékizéc di kilé viyin
tige ge od xam lém ob vo0 levac én wé xam kilé
viyin tige 1ém. Léc xam obéc voéng mép niviha,
léc xomxo hi xam lec di xam le xékizéc di kilé
viyin tige ge od Anutu ob yé xam én néb xam
xomxo niviha. 21 Anutu tyuc xam én néb xam le
X€kizéc vac viyin, én Kilisi éno kilé viyin én xam
om hilung mop tige vd xam én néb xam timu vo i
vixa. 22 En Kilisi 0 vong nipaén ti 1ém di xomxo o
tulec kiyang kityooén tilecilém. 23 Di xomxo nél
kiyang nipaén lec i, 1éc Kilisi o luu kiyang nipaén
ti lax vO he 1ém. Di he vong myaviné levac vo i,
léciovong myaviwen luu milax vo he l1ém. Nge,
vOng i vin Anutu di vOng ici va la vac Anutu vigé,
én xXov0 én nébé Anutu obéc yaxén xomxo vihati
nén kiyang di vong niviha me nipaén vo he tiyi
xoché mop wé he vong ge. 24 Kilisi vaci ko il néd
nipaén lec ici va ninivi di yib lec xax pola én néb
il sea mop nipaén vihati yang di dé6 madviha di
timu vo moép niviha vihati. He hi Kilisi ninivi
v0O myaviné sea, léc myaviné wé i vong ge vong
xam vO0 niviha lec. 25 Ilage xam la vaxvax tiyi
xXoché bwoc sipsip wé xomxo ti o didii he 1ém ge.
Léc gwébaga xam pilepac xam pyap di 16m lam
timu v6 Yesu wé didii xam di viac xam tiyi xoché
xXomxo ti viac bwoc sipsip ge.

3

Kiyang lec véx yuu vux wé iima ge

1 A nél pyap gwéba én a nébé xam loc vac
xomxo levac kwa ngibi, om a ob nél kiyang tiga
vO xam véx wé xam ko vux ge béga bé xam loc
vac liyame kiyang kwa ngibi, én he ya obéc vong
ivin Anutu kiyang 1ém ge od he ob yé mop niviha
weé xam mi vong ge di ob pilepac he nild la vo
Anutu. Léc he ob pilepac nil6 én kiyang wé xam
ob nél vo he ge 1ém. 2 Nge, he ob yé xam di xovo
bé xam xona én Anutu di timu vO mop niviha,
om he ob pilepac nilé la v6 Anutu. 3 Léc xam
véx ge, le i 1éc vong nildom i loc vé mop vunacén
i tiyl xocbé xam vunac vé bamzub lihi di nux
komkom gol lec kwam di vinyum ngakwi paha
ge l1ém. 4 Nge, xam vunac v6 xam nildm moci
béga bé kiyang malehe i yép vac xam niléom. En
vunacén tige ob v0 nipaén lém. Nge, obéc do
luta, di Anutu obéc yé vunacén tige néb niviha
yang. S Ilage véx wé tu véx ngibua wé vong
nil6 la diluhu vo Anutu ge, he vunac v6 nil6 ya
vunacén tibége di ngoé liyae kiyang di la vac he
kwa ngibi. 6 Sela éno vong mop tibége di la vac
liya Eblaham vya kwa ngibi di nél v6 i én nébé,
“A nég levac 6ng.” Om xam véx ge, xam oObéc
timu v6 moép niviha di xonaén obéc ma ge od
xam ob tiyi xocbé Sela nue.

7 A ob nél vd xam vux wé xam ii véx ge béga
bé xam xov0 vinéme di do niviha hixdn he, én
Xékizéc wé he vOng ge o tiyi wé Xxam vux vong
ge lém. Om xam viac he niviha. Di xam xovod
béga bé Anutu vong vizid niviha v0 xam vux di
vOng vo vinéme hix6n. Vizid tige béga nébé xam

obéc d6 mamviha luta hixén Anutu. Om xam
vux, xam do niviha hixon vinéme én mop nipaén
tiio léc le vac kitaaén wé xam vong ge x0n lém.

Il ob kilé viyin lec mop niviha wé il vong ge
8 A ob nél kiyang ti hixdn béga bé xam nildom
1 yép tibed, di xam xo vigwe pisiv énma, di xam
xXémyaa i vin lec lime vOng vinén vihati, di xam
viac lime vihati i niviha, di xam o yong xam vo
lime 1ém. 9 Di xam o vong nipaén vac nipaén
1ém, di xomxo obéc nél kiyang nipaén vo xam ge
od le i1éc luu kiyang nipaén iloc vo he 1ém. Nge,
xam kitaa vO Anutu én i vong vizid niviha vo he.

Anutu tyuc xam én néb xam vong mop tibége,

om xam obéc vong bége ge od Anutu ob vong

vizid niviha v6 xam vo buc timuén. 10 Om xam
timu vb moOp niviha bégee, én xolac nél béga én
nébe,

“Xomxo ti obéc néb dd hixdon xéyaa niviha gé
kibun ga di tulec niviha i tiyi buc vihati
ge od 1 vibu mya xékizéc di kiyang nipaén
ti 1 o léc tyip vac mya lém, di i viac mya
niviha di i o 1éc nél kiyang kityooén ti 1ém.
11 Méd i v6 nimi v6 mo6p nipaén vihati di
timu vO moOp niviha, di myag mép wé ob
do ya kiyang malehe ge di timu vo6. 12 En
Apumtau yé xomxo wé niviha ge di ngidu
he x0n, di ngd kitaaén wé he kitaa vo i ge.
Léc he wé vong mop nipaén ge, Apumtau
vO nimi vo he di vOng myaviwen nipaén
vO he.”

13 Xam obéc vong yuac xékizéc di la vac mop
niviha ge od letya ob vong xam v0 nipaéné?

14 Léc xam obéc ving mop niviha 1éc xomxo

obéc vOng viyin v6 xam ge od xam Xémyaa 1
vO niviha, di le i 1éc xona én he lém, di xam
nilém i o xo kiyang tibeac 1ém. 15 Nge, xam vong
nilém i loc diluhu vo6 Kilisi di véng i tu xam ném
xomxo levac. Di xam viac xov6én wé xam vong
ge, én xomxo ti obéc kinég xam lec vong vinén
weé xam vOng ge kehe ge od xam obéc tiyi wé
xam ob nél kitong vé6 he mi he xovd. Om xam
weé he tiyl xocbé he xomxo levac ge di lum nél
kiyang malehe v6 he. 16 Di xam viac nilém i vo
paha, di nipaén tiio yép vé xam lém, én Xomxo
obéc nél nipaén v6 xam én wé xam vong i vin
Kilisi di timu v6 mOp niviha ge od he ni ob yoc én
kiyang nipaén wé he nél lec xam ge. 17 Xam obéc
vong moép niviha, 1éc Anutu obéc tyuc lec én
nébé xam tulec viyin ge od Anutu ob yé niviha.
En mop tibége luu moép wé xam tulec viyin én
mop nipaén ge vél. 18 En Kilisi éno tulec viyin
di yib én il néd nipaén lu tibed di obéc yib lu
ngwe hixon tii vac lém. Kilisi ge xomxo niviha
yang, 1éc yib én il wé nipaén ge én néb ob didii
il 16m v6 Anutu. Xomxo hi Yesu ninivi yib 1éc
i kinu d6 maviha. 1920 [lage v6 buc wé Noba do
maviha ge xomxo ya do6 hixon, 1éc he o vong i
vin Anutu kiyang 1ém, om he yib mi la d6 vac
vigwe nipaén. Om buc timuén wé Kilisi yib ge
od Kilisi kinu la nél xolac v xomxo yibén tigee
kinu. Buc wé he gén d6 maviha ge od he o vong
i vin Anutu kiyang lém. Léc Anutu o kitya he
vél lutibed 1ém. Nge, Anutu dibin he én néb he
1 pilepac nil6 loc vo i. Noa dilox sip levac ti, 1éc
he o pilepac he 1ém. Om xomxo yuutyabed tiyi

xocbé he vigé vilu di sec yon ge wé he la do vac
sip nild, di mia dung di lig, méd he wé dé vac sip
nild ge vihati dé maviha di ti o yib vac mia l1ém.
21 Om moép wé Noa dé maviha vac sip ge tixuu
il lec mo6p weé il lipac mia ngibua ge béga nébé
mop mia lipacén ge vo il vél én il néd nipaén
om il obéc d6 madviha. Léc il o lipac nidnivi én
il néb ningeac i loc vél 1ém. Nge, mia lipacén
we il vong ge tiyi xocbé il kitaa vO6 Anutu én il
néb i kitya il néd nipaén vél di vong il nilod i vo
paha lec. Om wé Anutu kitya il néd nipaén vél
ge, kehe lec wé Yesu Kilisi kidi lec maviha vac
yibén ge. 22 Yesu lax mi la lag puuné di la d6 vo
Anutu vigé hiyov, om angela di he wé ko 1é levac
gé lag puuné hix6n xékizéc toto wé do lag puuné
ge vihati do vac Kilisi kwa ngibi.

4

Il sea mop nipaén wé tibii madiluhu vong ge

1 Kilisi kilé viyin lec ninivi om xam xov0 wé
i kilé viyin ge di timu v0 i vixa, én Xomxo ti
obéc k6 myaviné lec ninivi ge od sea mop nipaén
pyap di ob timu vo0 i tii vac 1ém. 2 Mégem buc
vihati wé obéc do kibun ga ge, od ob la vac
mop weé nild kidu i én néb i vong ge 1ém. Nge,
ob vbng mop niviha vihati wé Anutu xov0 én
néb i vong ge. 3 Ilage xam la v6 mop nipaén
toto wé tibii madiluhu xéyaa vin lec ge di xam
vong mop nipaén luu vél, om gwébaga i tip loc.
Mop nipaén wé xam vong ilage béga nébé mop
yodac véx yuu vux, di mop nipaén wé xam nilém
kidu xam néb xam vong ge, di xam num mi v0

mavmav, di xam wa yaén levac di xam o vOng
mahigun vac 1ém, di xam num mia xékizéc di
mia viac xam di xam vong moép nipaén ya, di
xam v0 nimim v0 Anutu kiyang di yev vixam kitu
vO anutu kityooén di kitaa vo he. 4 Ilage xam mi
vOng moOp nipaén tibégee, 1éc gwébaga xam sea
mop nipaén la do xel. Om tibii madiluhu yetac
én wé xam o Vong mop nlpaen hixdn he 1ém ge,
om he nilé6 v6 nipaén vo xam di he nél kiyang
nipaén lec xam. > Léc obéc buc timuén ge od he
obéc la le vO Anutu manén di nél mop nipaén
wé he mi vong ge kehe kitong v0 i di Anutu ob
yaxén he. Anutu viac i pyap én néb obéc yaxén
xomxo vihati yang nén kiyang, he wé dé maviha
hix6n he wé yib ge. 6 V6 buc wé he d6 maviha
ge Anutu yaxén he di he yib tiyi Xoché xomxo
vihati ob yib ge. He yib pyap déc Anutu kiyang
niviha la vO0 he én néb he i ngo6 di he kinu i 1éc
d6 maviha 1 tiyi Xocbhé Anutu d6 maviha ge.

Xovdén toto wé Anutu vong vo il ge

7 Buc wé susu vihati yang obéc tiy0oo ge vo
kwabo lec. Om xam viac xam di xov0 niviha di
kitaa vO0 Anutu i tiyi buc vihati. 8 MOp xéyaa vin
lecén tibed wé luu mop vihati yang ge vél. Om
xam Xémyaa i vin lec lime vihati, én mop xéyaa
vin lecén tiyi wé ob pilepac nipaén wé xomxo
vong vo il ge vél. 9 Xam lime vOng vinén ya
obéc miloc vd xam ge od xam vev ngwax v0 he
di viac he niviha di le i 1éc vOong hixon nildom yuu
lém. 10 Anutu vong xovdén toto vd xam én néb
xam toto vong yuac ya. Om xam voOng yuac i
niviha én i ngidu xam lime x6n. Xam obéc vong

bége ge od xam ob vong xov6én toto wé Anutu
vong v6 xam ge vO non lec. 11 Om Anutu obéc
vOng xovOén vo xomxo ti én néb i nél kiyang
ge od xomxo tige i nél Anutu kiyang. Di Anutu
obéc vong xovoén vO xomxo ti én néb i ngidu
xomxo x0n ge od xomxo tige i ngidu xomxo xX6n
ya xékizéc wé Anutu vong vO i ge. Xam obéc
vOng Anutu yuac toto bége ge od xomxo ob yé
yuac wé xam vong ge niviha di pimil Anutu lec
Yesu Kilisi 1é. Xékizéc hix6n xéseac i yép vo i
luta 1éc luta. Non.

Il ob kilé viyin lec Kilisi lé

12 Xam lige wé a xégyaa vin lec xam ge,
gweébaga viyin yuu myaviné levac, tiyi xoché
ngwax myaviné nux xam ge, tulec xam én néb
ob tixuu xam. Om le i léc yetac én viyin tige
1ém, di le i 1éc X0 di nél béga bé viyin tige paha
ti 1ém. 13 Nge, xam kilé viyin tiyi xocbé Kilisi
kilé ge, om xam xémyaa i niviha. En buc timuén
weé Kilisi hixdn xéseac wé i vong ge obéc lam le
seac ge od xam xémyaa ob v6 niviha yang. 14 Om
Xomxo obéc nél nipaén lec xam én wé xam vong
1 vin Kilisi ge od xam xémyaa i niviha, én Anutu
Myakilohé Ngibua hix6n xéseac wé i vong ge do
hix6n xam pyap. 15 Léc xam obéc ké myaviné
ge od le i léc ko lec wé xam hi xomxo ti yib ge
l1ém, me xam vun Xomxo susu ge l1ém, me xam
vOng moép nipaén viyang viyang ge 1ém, me xam
tung mamnon loc vé xomxo susu ya hixén lém.
Nge, xam obéc kd myaviné ge od xam ko lec wé
xam vong i vin Yesu ge. 16 Om xomxo ti obéc
vOng viyin v6 xam én wé xam vong i vin Kilisi

ge od xam nim i o yoc l1ém. Nge, xam pimil Anutu

lec Kilisi 1é. 17 £En buc wé Anutu ob yaxén xomxo

vihati nén kiyang ge vo kwabo lec. Di obéc yaxén

il wé il tu i nue ge taxlee. Om Anutu obéc yaxén

il wé il vong i vin 1 kiyang ge taxlee ge od ob v0

béna vb he wé pwoo i kiyang vac ge? 18 Xolac

nél béga én nébé,

“Xomxo vong vinén ob tulec viyin levac, di obéc
timuén ge he ob la d6 maviha. Di he
wé pwoo Anutu kiyang vac di ving mop
nipaén ge, he obéc la na?”

19 Xolac nél bége, mégem Anutu obéc tyuc lec
én néb viyin ti i tulec xam ge od xam véng mop
niviha di vong nilém yuu nimnivi i loc vo Anutu.
En Anutu tung il lec kibun ga di viac il niviha, di
obéc sea kiyang wé hilu vo il ge 1ém.

S

Xam gyovixa xam viac Anutu nue sipsip
1 A néb a ob nél kiyang ti vO he gyovixa vac
xam mahigun. A éno gyovixa ti, di a xé Kilisi
lec magnon di xé weé i kilé viyin ge. Di obéc buc
timuén ge xéseac wé Anutu vong ge obéc lam
seac, méd a hixon xam, il x6n obéc la dbd vac
Xéseac tige. Om a ob nél xékizéc vo xam gyovixa
béga bé 2 xam viac Anutu nue i niviha én he tiyi

xocbhé bwoc sipsip wé xam ob viac ge. Léc
xam nim obéc ma, léc xomxo ti kidu xam vac
yuac tige ge od o niviha 1ém. Om xam xémyaa
i vin lec yuac gyovixa tige di xam vong yuac tyo
1 tiyi Xocbé Anutu vong vo xam ge. Di le i léc
x0 bé xam ob vong yuac gyovixa én k6 mone lec

lém. Nge, xam nilém i kidu xam, di xam vong
yuac tige. 3 Di xam o 1éc wé xacxam va tiyi xoché
xomxo levac di wé lime wé Anutu vong vac xam
vigém ge nipaén di vong viyin vO he lém. Nge,
xam viac he niviha di didii he vac moép niviha
én he i yé di timu v6 xam vixam. 4 Xam wé
gyovixa ge, xam obéc vong yuac bége ge od buc
timuén weé Yesu Kilisi obéc vena ge od xam obéc
ko xéseac wé vixdlén obéc ma ge. Yesu Kilisi ge
il bazub wé viac il ge.

Il ob pilepac il di vo nipwo lec

5 A ob nél vd xam ngivihi béga bé xam loc vac
gyovixa kwa ngibi di ngdé he vya. Di a ob nél
v0 Xam Véx yuu vux vihati béga bé le i 1éc ko
xam lec vO xomxo 1ém. Nge, xam pilepac xam
mi vO nipwo lec di loc vac lime vong vinén vihati
kwa ngibi, én kiyang yép béga én nébé, “Anutu
obéc vong vevac vO he wé ko he lec vd xomxo
ge, di obéc vong vizid niviha vo he wé pilepac he
mi vO nipwo lec ge.” ¢ Kiyang nél bége, mégem
xXam pilepac xam di v0 nipwo lec di loc vac Anutu
x€ékizéc kwa ngibi, édéc vo buc timuén wé Anutu
vaci vinoo ge od i hdm xam lec di vong xam 1ém
i vo levac. 7 Anutu xo xam di viac xam, om Xam
vOng viyin vihati wé tulec xam ge iloc vac i vigé.

8 Xam piyOp i yép niviha di xam viac xam, én
Seten wé vong vevac vb xam ge la di 16m di la
di 16m di myag xomxo én néb ob hi i tiyi xoché
noo laion vo vya levac én néb ob nga xomxo ge.
90m xam le xékizéc ya vong vinén wé xam vong
ge di vOng vevac v0 Seten, én xam xXov0 pyap én
xam nébé lime vong vinén vac vigwe vihati yang

tulec viyin yuu myaviné tiyi xocbé xam tulec ge.
10 Anutu ge vizid niviha vihati yang kehe i, di
tyuc il én nébé il obéc la dd vac xéseac weé i
vong ge luta léc luta lec yuac wé Kilisi vong ge.
Om gwébaga xam ob kilé viyin vac buc myabo
tya. Léc viyin obéc tiyd6d, di Anutu vaci obéc
vong xam vO niviha lec i tii vac nang, di ngidu
vOng vinén wé xam vOng ge x6n, di vOng xam
le xékizéc. 11 Xékizéc wé Anutu vong ge ob yép
luta 1éc luta. Non.

Pita kiyang timuén

12 A, Pita, a nél kiyang bo wé yép vac kipihac
tiga di Sailas kivuu ya vigé. A xé Sailas tiyi xoché
a lig niviha wé vong yuac niviha ge. A kivuu
kipihac tiga loc v6 xam én a néb a ob ngidu xam
x6n di nél xéyaa vin lecén wé Anutu vong ge
kitong vo xam béga bé xéyaa vin lecén wé Anutu
vOng ge vix6hildg non. Om xam le xékizéc ya
kiyang non tige. 13 Xomxo vong vinén Babilon
wé Anutu vinoo he pyap ge, he nél vidiién vo
xam. Di a nug Mak éno nél vidiién vO xam.
14 Xam vihati pul lime vong vinén vigé én i nél
kitong vO he bé xam xémyaa vin lec he.

Kiyang malehe iloc ngidu xam wé xam tu Kilisi
Xe ge X0n.

